Gwnewch yn siŵr eich bod yn ymarfer a pharatoi yn drylwyr! Byddwch yn frwdfrydig!

Iesu ydy’r maen clo – Effesiaid 2:20 

Dych chi’n rhan o’r un adeilad! Dyn ni, ei gynrychiolwyr personol, a’r proffwydi, wedi gosod y sylfeini, a’r Meseia Iesu ei hun ydy’r maen clo.

(Mae yna sleid PowerPoint wedi ei baratoi i gyd-fynd â’r stori os dych chi’n dymuno ei ddefnyddio.)

Adnoddau: sleid PowerPoint a/neu gopi o’r llun isod wedi ei wneud yn fwy (copïwch y llun a’i roi ar bapur A4, wedyn gwnewch e’n fwy drwy dynnu ar un o’r corneli gyda llygoden y cyfrifiadur.)

Mae yna lot o sôn yn y Beibl ym gerrig! Mae’r Beibl yn dweud fod Iesu’n garreg sylfaen – hynny ydy bod Iesu fel y garreg fwyaf pwysig mewn adeilad.  Y garreg sylfaen ydy’r garreg sy’n cael ei gosod gyntaf, ac mae popeth arall yn cael ei adeiladu arni. Mae’n rhaid cael sylfaen dda wrth adeiladu. Iesu ydy sylfaen (y peth cryfaf, mwyaf pwysig) am y ffydd Gristnogol.

Ond, gan fod Iesu mor sbesial mae o hefyd yn cael ei ddisgrifio fel math arall o garreg! Fo ydy’r garreg sylfaen – a dyn ni’n adeiladu ein bywyd arno. Ond hefyd, mae ‘r Beibl yn dweud mae Iesu ydy’r maen clo. 

(Clic ar y ppt i weld y teitl a chlic arall i weld y llun)

Maen clo? Tybed be ydy maen clo? Welwch chi’r llun yma. Mae yna gerrig yn pwyso yn erbyn ei gilydd i wneud siâp bwa/arch. Edrychwch yn ofalus iawn. Pa garreg ydy’r garreg fwyaf? 

Y garreg honno ydy’r garreg bwysicaf yn y bwa – pam?

(Clic i weld saeth yn pwyntio at y maen clo).

Y garreg yna ydy’r maen clo – maen ydy’r hen air Cymru am garreg. Y garreg yna sy’n cloi popeth at ei gilydd. Mae’r holl gerrig eraill yn dibynnu arni.  Tynnwch y maen clo allan o’r bwa, a byddai’r cwbl yn syrthio/cwympo.
Oes na rywun yn gallu meddwl felly pam fod Iesu cael ei alw’n faen clo? (Am ein bod ni i gyd yn dibynnu arno fo; heb Iesu does dim Cristnogaeth; fo sy’n dal Cristnogion i gyd at ei gilydd; fo ydy’r pwysicaf ohonon ni i gyd.)

(Clic ar y ppt i weld rhan o’r adnod).

Beth am yr holl bobl sy’n credu mai Iesu ydy Mab Duw? Nhw (ni) ydy’r cerrig eraill sy’n helpu i wneud y bwa, Dyn ni’n rhan o’r un adeilad  meddai’r Beibl.

 Mae Iesu wrth ei fodd pan dyn ni’n agos ato, yn dibynnu arno, ac yn byw mewn ffordd sy’n ei blesio. 

Gweddi

Diolch i Ti o Dduw mai Iesu’r ydy’r maen clo. Diolch ein bod ni’n gallu pwyso arno a dibynnu arno bob amser. Helpa ni lynu’n agos at Iesu drwy ein bywyd. Amen. 

